
॥ శ్రీభుజఙ్గప్రయాతాష్టకమ్     ॥

సుధాధామనైజాధరాధారవేణుం  కరాగ్రైరుదగ్రైరతివ్యగ్రశీలైః     ।
సదా పూరయంశ్చారయన్గోవరూథాన్పురః  ప్రాదురాస్తాం  మమాభీరవీరః ॥ ౧॥
యశోదాయశోదానదక్షామ్బుజాక్ష ప్రతీపప్రమాద   ప్రహాణప్రవీణ   ।
నిజాపాఙ్గసఙ్గోద్భవానఙ్గగోపాఙ్గనాపాఙ్గనృత్యాఙ్గణీభూతదేహ       ॥౨॥
సదా రాధికారాధికాసాధకార్థ ప్రతాపప్రసాదప్రభో    కృష్ణదేవ  ।
అనఙ్గీకృతానఙ్గసేవ్యన్తరఙ్గ    ప్రవిష్టప్రతాపాఘహృన్మే    ప్రసీద  ॥ ౩॥
రమాకాన్త శాన్త ప్రతీపాన్త  మేఽతః స్థిరీభూతపాదామ్బుజస్త్వం  భవాశు ।
సదా కృష్ణకృష్ణేతి   నామ త్వదీయం విభో గృహ్ణతో  హే యశోదాకిశోర ॥ ౪॥
స్ఫురద్రఙ్గభూమిష్ఠమఞ్చోపవిష్టోచ్ఛలచ్ఛత్రపక్షే      భయఞ్చానినీషో ।
అలివ్రాతజుష్టోత్తమస్రగ్ధర      శ్రీమనోమన్దిర   త్వం హరే మే ప్రసీద  ॥ ౫॥
స్వరస్మేర కస్మాత్త్వమస్మాన్స్వతో న స్మరస్యమ్బుజస్మేరనేత్రనుకమ్పిన్  ।
స్మితోద్భావితానఙ్గగోపాఙ్గనాఙ్గోల్లసత్స్వాఙ్గసత్సఙ్గ      లమ్భేశ పాహి ॥౬॥
రమారామ రామామనోహారివేషోద్ధతక్షోణిపాలాఘపాపక్షయేశ  ।
దరోత్ఫుల్లపఙ్కేరుహస్మరేహాసప్రపన్నార్తిహన్నన్దసూనో    ప్రసీద  ॥ ౭॥
కురఙ్గీదృశామఙ్గసఙ్గేన    శశ్వన్నిజానన్దదానన్దకన్దాతికాల    ।
కలిదోద్భవోద్భూతపఙ్కేరుహాక్ష స్వభక్తానురక్తాక్తపాద  ప్రసాద  ॥౮॥
భుజఙ్గప్రయాతాష్టకేనానుయాతో    భుజఙ్గే శయానం హరిం సంస్తవీతి ।
రతిస్తస్య కృష్ణే భవత్యాశు నిత్యా కిమన్యైః  ఫలైర్ఫల్గుభిః   సేవకస్య ॥౯॥
ఇతి శ్రీవిట్ఠలేశ్వరరచితం   భుజఙ్గప్రయాతాష్టకం    సమ్పూర్ణమ్  ॥

